
“WIGIRA UBWOBA” NO 1 

Y’URUBYIRUKO 

CYANGUGU, 8-12/8/2018 

 

Inyigisho ku bumwe n’ubwiyunge 

Gahunda y’igicamunsi yaranzwe n’ibiganiro           

byabimburiwe n’icyatanzwe n’uhagarariye Urwego 

rw’Igihugu rushinzwe Uburinganire washishikarije 

urubyiruko kwirinda no     kurwanya ihohotera rish-

ingiye ku gitsina aho riva rikagera. 

Hakurikiyeho ikiganiro ku bumwe n’ubwiyunge     

cyatanzwe    na Musenyeri Antoine KAMBANDA, 

Umushumba wa Diyosezi ya Kibungo. Musenyeri 

yibukije ko Kiliziya   Gatolika mu Rwanda yageneye 

uyu mwaka kuba “UMWAKA W’UBUMWE 

N ’ U B W I -

YUNGE”. 

M u s e n y e r i 

k a n d i 

yibukije ko       

amacakubiri 

ari ryo shami 

rya mbere 

r y ’ i c y a h a 

cy’inkomoko cyadusigiye ubumuga     butuma uru-

kundo rubura mu bantu         bakicamo ibice. 

Umuntu agahora ashaka impamvu zamutandukanya 

n’abandi. Muri uko kwicamo ibice, mbere na mbere 

abantu bitandukanya n’Imana. Ni yo mpamvu ukwi-

yunga kwa mbere ari       ukwiyunga n’Imana.  

Hanyuma kandi, tugomba kwiyunga n’amateka yacu 

ababaje no gutanga umusanzu mu gukiza isi. Iyo 

umuntu amaze kwiyunga na we ubwe, aba ashobora 

kwiyunga n’abandi no kwiyunga n’ibyaremwe. Ibyo   

bikajyana no kumenya kubabarirana kugira ngo abantu 

babane mu mahoro n’ituze. 

Musenyeri yashoje akangurira urubyiruko gufata iya 

mbere mu kubaka u Rwanda rumurikiwe n’Ivanjili. 

Amafoto y’umunsi 

IRIBURIRO 

Kuva kuri 

uyu wa  

gatatu 

tariki ya 8 

kugera ku      

cyumweru 

tariki 12 

Kanama 

2018, muri 

Diyosezi Gatolika ya Cyangugu hari kubera   

Forumu  y’Igihugu y’Urubyiruko. Hateraniye 

urubyiruko rusaga ibihumbi bitatu magana 

atanu rwaturutse mu madiyosezi 9 yo mu 

Rwanda ndetse no mu bihugu by’abaturanyi 

Kongo na Uganda. Hari n’abashyitsi baturutse 

mu gihugu cya Polonye. 

Insanganyamatsiko ya Forumu y’uyu mwaka 

iragira iti “Wigira ubwoba Mariya, kuko 

wagize ubutoni ku Mana” (Lk 1, 30). Iyi 

nsanganyamatsiko ni Nyirubutungane Papa 

Fransisiko wayihisemo aranayitangaza ngo abe 

ari yo izagenderwaho mu Ihuriro 

Mpuzamahanga ry’Urubyiruko rw’isi yose     

rizabera muri Panama kuva ku wa 22 kugera 

ku wa 27 Mutarama 2019. 

Guhererekanya umusaraba 

Kimwe mu biranga Forumu y’urubyiruko   

har imo guhererekanya  Umusaraba           

nk’ikimenyetso kigaragara cy’ubucungurwe 

bwacu kigomba kuba rwagati muri twe, mu 

makoraniro y’urubyiruko. 

Uyu munsi rero, Diyosezi ya Nyundo ikaba 

yashyikirije umusaraba Diyosezi ya Cyangugu, 

aho uzazenguruka amaparuwasi yose mu gihe 

cy’umwaka bakazawushyikiriza Diyosezi 

izakira Forumu umwaka utaha. 

Guhererekanya Umusaraba byakurikiwe n’inyigisho 

yatanzwe na Musenyeri Célestin    HAKIZIMANA, 

Umushumba wa Diyosezi ya    Gikongoro akaba       

n’Umuyobozi wa Diyosezi ya Cyangugu.  Ni inyigisho 

yagarutse ku nsanganyamatsiko ya Forumu igira iti: 

“Wigira ubwoba, Mariya, kuko wagize ubutoni ku 

Mana” (Lk 1, 30). 

Musenyeri Célestin yatangiye asaba urubyiruko           

g u s a b i r a  M u s e n y e r i  Y o h a n i  D a m a s e n i                         

BIMENYIMANA watabarutse akaba ari na we wari   

watangije ku mugaragaro urugendo rw’iyi Forumu. 

Musenyeri Célestin yabwiye urubyiruko ko Bikira Mariya 

yemeye ko ntakinanira Imana maze byose abishyira mu 

biganza byayo. Bityo rero n’urubyiruko ntirukwiye 

guterwa ubwoba n’ibibazo ruhura na byo nk’ubushomeri  

n’izindi ngorane z’ubuzima, ahubwo kimwe na Bikira 

Mariya rukigiramo imbaraga, ukwemera n’urukundo. 

Musenyeri yakomeje ashishikariza urubyiruko kwigana 

Bikira Mariya mu mvugo no mu ngiro. Ibyo                

bazabifashwamo no kumwiyambaza kenshi, bavuga   

ishapule kandi bitabira umuryango wa Agisiyo Gatolika 

wa Legiyo ya Mariya. Nk’inzira kandi yo kwiyambaza 

Umubyeyi Bikira Mariya, Musenyeri  Célestin              

yakanguriye urubyiruko kwitabira ingendo nyobokamana 

i Kibeho, anibutsa ko buri Diyosezi igira umunsi wayo 

wihariye wo kujyayo. 

Igitambo cya Misa 

Igitambo cya 

Misa gifungura 

Forumu 

cyayobowe na 

Musenyeri      

Célestin      

HAKIZIMANA, 

Umwepiskopi wa            

Gikongoro akaba 

n’Umuyobozi wa Diyosezi ya Cyangugu, akikijwe na 

Musenyeri Servilien NZAKAMWITA, Umushumba wa 

Byumba akaba n’Uhagarariye Komisiyo 

y’Ikenurabushyo ry’Urubyiruko, Musenyeri       Antoine 

KAMBANDA, Umwepiskopi wa Kibungo na Musen-

yeri Anaclet MWUMVANEZA, Umwepiskopi wa 

Nyundo, n’abasaserdoti basaga ijana. 

Mu nyigisho ye, ahereye ku masomo matagatifu, 

Musenyeri Célestin HAKIZIMANA yasabye        

urubyiruko guharanira kuba abana b’Imana, bibwiriza 

cyangwa babwirwa bakumva, aho kuba ba “Terera iyo”. 

Yahamagariye urubyiruko gufatira urugero kuri        

Malayika Gaburiyeli rwo kumenya gusohoza ubutumwa 

bw’Imana no kubwumvikanisha neza. Mariya           

aratwigisha kwakira neza ubutumwa bw’Imana uko buri 

kose, tugasiganuza kugira ngo tubwumve kandi tub-

wemere. Musenyeri yashoje inyigisho ye asaba uruby-

iruko kwera imbuto, babikesheje guca bugufi imbere 

y’Imana nka Bikira Mariya wakiriye ugushaka kw’Imana 

agira ati: “Dore ndi umuja wa Nyagasani...” 

bagashobora “kubyarira isi ya none umukiza 

ikeneye”.  

Mu gusoza Igitambo cya Misa, Uhagarariye ikigo        

cy’Igihugu cy’Imiyoborere myiza (RGB) yashimye 

cyane igikorwa cya Forumu, anaboneraho gusa 

urubyiruko kuba inkunzi z’amahoro birinda            

gucuruza no kunywa              ibiyobyabwenge, bir-

inda gukorana n’abanzi b’igihugu   n’izindi ngeso 

mbi. Yasabye urubyiruko rwose rwitabiriye Forumu     

kuzaba intumwa kuri bagenzi babo bataje. 


